
NJOFTIM PER MEDIAN

Késhilli i Emérimeve né Drejtési (KED), né datén 02.08.2019, zhvilloi mbledhjen e radhés
me kété rend dite:

1. Shqgyrtimi i gjetjeve né procedurén e verifikimit té kandidates Zhaklina Peto pér
kandidimin e saj pér vendet vakante pér Gjykatén Kushtetuese.

2. Vendimmarrja lidhur me lejimin ose ndalimin e kandidimit té kandidatéve Eris
Hysi dhe Klodian Rado pér vendin vakant té Inspektorit té Larté té Drejtésiseé.

Sikurse edhe né rastet e tjera té deritanishme, shqyrtimi i rasteve té kandidatéve pér vendet
vakante pér gjyqtar né Gjykatén Kushtetuese dhe pér Inspektorin e Larté té Drejtésisé éshté
vendosur né pérfundim té procedurave té verifikimit rigoroz dhe té thelluar té ndjekura nga
Késhilli, sipas ligjit dhe standardeve tashmé té njohura e té aplikuara gé kérkohen pér
pérzgjedhjen, genien dhe konfirmimin né detyrén e magjistratit apo anétarit té Gjykatés
Kushtetuese.

Né ményreé té pérmbledhur, né veprimet hetimore dhe procedurat e verifikimit té kandidatéve
té ndjekura nga Keéshilli, ndér té tjera, pérfshihen:

- né lidhje me kontrollin e pasurisé, hetimi i ushtruar dhe raporti i kontrollit nga ILDKPKI, té
dhénat e sjella nga me shumé se 45 institucione publike dhe subjektet private té fushés
bankare, financiare, tregtare, tatimore, sigurimeve shogérore etj., né pérgjigje té kérkesave
pér informacion té Késhillit, si edhe shpjegimet e dokumentet shtesé té paragitura nga
kandidatét rast pas rasti né pérgjigje té kérkesave té Késhillit;

- né lidhje me figurén dhe integritetin, hetimi i ushtruar dhe raportet apo pérgjigjet zyrtare té
dérguara nga institucionet publike si Prokuroria e Pérgjithshme, Autoriteti pér Informim mbi
Dokumentet e Ish-Sigurimit té Shtetit, té gjitha institucionet e shérbimeve informative, si
edhe shpjegimet e dokumentet shtesé té paragitura nga kandidatét rast pas rasti né pérgjigje té
kérkesave té Késhillit;

- né lidhje me kushtet e tjera ligjore té kandidimit, verifikimi dhe hetimi mbi
dokumentacionin e kandidimit té paragitur nga veté kandidatét, té€ dhénat zyrtare té sjella nga
institucione publike dhe subjekte private mbi kérkesat pér informacion té Késhillit lidhur me
karrierén, pérformacén e kandidatéve dhe pérmbushjen e detyrimeve ligjore nga ana e
kandidatéve né ushtrimin e detyrave dhe funksioneve, si edhe shpjegimet e dokumentet
shtesé té paragitura nga kandidatét rast pas rasti né pérgjigje té kérkesave té Késhillit.

Késhilli i Emérimeve né Drejtési, cmon se éshté vendi té pérsérisé vlerésimin dhe
falénderimin e vecanté pér pérgjegjshmériné, korrektésiné dhe shpejtésing, né dhénien e
pérgjigjeve dhe sjelljen e informacioneve té plota dhe profesionale té kérkuara nga
shumica dérmuese e institucioneve publike dhe subjekteve private.



Késhilli i Emérimeve né Drejtési, pasi shgyrtoi aktet dhe procedurén e ndjekur pér
verifikimin e kandidaturave dhe dokumentacionin e pérgatitur lidhur me plotésimin e
kushteve ligjore pér kandidim, pér secilin kandidat té pércaktuar né rendin e dités, pasi dégjoi
mendimin e pérfagésuesit té Avokatit té Popullit lidhur me procedurén e ndjekur né
verifikimin e kandidaturave, vendosi:

A. Ndalimin e kandidimit té kandidates Zhaklina Peto, pér vendin vakant té shpallur nga
Presidenti i Republikés, né datén 07.02.2018 dhe pér vendin vakant (vakancé e parakohshme)
té shpallur po nga Presidenti i Republikés, né datén 07.02.2018.

B. Lejimin e kandidimit té kandidates Eris Hysi, pér vendin vakant té Inspektorit té Larté té
Drejtésisé.

C. Ndalimin e kandidimit té kandidatit Klodian Rado pér vendin vakant té Inspektorit té
Larté té Drejtésisé.

C. Gjetjet e deritanishme, né procedurén e verifikimit pér kandidaturén e fundit né proces, té
kandidates Marsida Xhaferllari, pér njé vend vakant né Gjykatén Kushtetuese dhe pér
Inspektorin e Larté té Drejtésisé, do té shqyrtohen né mbledhjen e radhés sé Késhillit té
Emérimeve né Drejtési.

Vendimet pér lejimin ose ndalimin e kandidimit, do té publikohen té arsyetuara né fagen
elektronike té Gjykatés sé Larté, né pjesén e caktuar pér Késhillin e Emérimeve né Drejtési.

Zyra e Shtypit
Tel/Fax:04227806
http://www.gjykataelarte.qgov.al



http://www.gjykataelarte.gov.al/

